
Annotatsiya: Maqola bugungi kundagi dolzarb muammolardan biri sanalgan oziq-ovqat 

xavfsizligi va uning mamlakatimizdagi o‘ziga xos xususiyatlariga bag‘ishlangan. Shuningdek, oziq-

ovqat xom ashyosi va mahsulotlaridan olingan namunalar va labaratoriya tekshirish natijalari 

gigiyenik taxlillar asosida ochib berilgan, hamda tegishli xulosa va tavsiyalar berilgan. Olingan 

natijalar shuni ko‘rsatadiki oziq-ovqat xom ashyosi va mahsulotlaridan olingan namunalar, sut va 

sut maxsulotlaridan olingan namunalarga nisbatan gigiyenik talablarga mos kelmagan namunalar 

soni kam foizlarni tashkil etadi, ya’ni 5 ta (0,18%) namuna gigiyenik talablarga mos kelmagan. Sut 

va sut maxsulotlaridan olingan namunalarda esa 286 ta (15,78%) namuna gigiyenik talablarga javob 

bermagan. 

Kalit so‘zlar: aholi(1), oziq-ovqat mahsulotlari(2), oziq-ovqat xavfsizligi(3), salomatlik(4), 

sog‘lom ovqatlanish(5), kimyoviy ko‘rsatkichlar(6), nitrat(7). 

Аннотaция: Данная статья посвящена современным проблемам продовольственной 

безопасности в мире и ее особенностям в стране. А также в статье освящены спектр 

проделанных работ по осуществлению продовольственной безопасности в Узбекистане на 

основе проведенного практического анализа и представлены соответствующие выводы и 

рекомендaции. Полученные результаты показывают, что количество негигиенических проб 

по сравнению с пробами, взятыми из пищевого сырья и продуктов, молока и молочных 

продуктов, составляет небольшой процент, то есть 5 (0,18%) проб не соответствовали 

гигиеническим требованиям. В пробах, отобранных из молока и молочных продуктов, 286 

(15,78%) проб не соответствовали гигиеническим требованиям. 

Abstract: This article is devoted to modern problems of food security in the world and its 

characteristics in the country. The article also highlights the results of chemical and bacteriological 

studies of food products, and also presents relevant conclusions and recommendations. The obtained 

results show that the number of non-hygienic samples compared to the samples taken from food raw 

materials and products, milk and milk products is a small percentage, that is, 5 (0.18%) samples did 

not meet the hygienic requirements. In the samples taken from milk and milk products, 286 (15.78%) 

samples did not meet the hygienic requirements. 

 Key words: population (1), food products (2), food security (3), health (4), rational nutrition 

(5), chemical indicators (6), nitrate (7). 

 

Dolzarbligi: So‘nggi yillarda respubli-

kada oziq-ovqat sanoatini rivojlantirish, 

sohaga investitsiya mablag‘larini jalb qilish va 

eksport faoliyatini qo‘llab-quvvatlash 

bo‘yicha amalga oshirilgan chora-tadbirlar na-

tijasida oziq-ovqat mahsulotlarini ishlab 

chiqarish hajmi 6,1 milliard AQSh dollaridan 

va ularning yillik eksporti hajmi 510 million 

AQSh dollaridan oshdi.Shuningdek, oxirgi uch 

yilda import o‘rnini bosuvchi 75 turdagi 289,9 

million AQSh dollari miqdoridagi oziq-ovqat 

sanoati mahsulotlari ishlab chiqarilishi ta’min-

lanib, import hajmi 7,4 foizga kamaydi. Res-

publika sanoatida oziq-ovqat sanoati ulushi 14 

foizdan 16,6 foizga oshdi. Oziq-ovqat xavfsiz-

ligini ta’minlash O‘zbekiston mustaqilligini 

hamda mamlakatda ijtimoiy-iqtisodiy va siyo-

siy barqarorlikni ta’minlashning garovi hisob-

lanadi[4.10.13].Xozirda bugun yer yuzida 

iqlim o‘zgarishi bois yuz berayotgan tabiiy 

ofatlar, yerni sug‘orish uchun suv tanqisligi, 

qurg‘oqchilik kabi holatlar oziq-ovqat mahsu-

lotlari yetishtirishni qiyinlashtiryapti. 

Oqibatda dunyo oziq-ovqat bozorlarida narx-

navo ko‘tarilishi kuzatilayotir. Albatta, bu ho-

lat bizga ham o‘zining salbiy ta’siri ko‘rsat-

moqda. BMTning Oziq-ovqat va qishloq 

xo‘jaligi tashkiloti – FAO prognoziga ko‘ra, 

ekstremal ob-havo sharoiti va ortib borayotgan 

geosiyosiy keskinlik global oziq-ovqat tizi-

miga xavf tug‘diradi hamda savdo va global 

oziq-ovqat xavfsizligi istiqbolini yomonlashti-

rishi mumkin. 

Ovqatlanish aholi salomatligini belgi-

lovchi muhim omillardan biridir,chunki Bu-

tunjahon Sog‘liqni saqlash tashkilotining 

ma’lumotiga ko‘ra, inson salomatligini belgi-

lovchi omillarning 50 foizi uning ovqatlanishi 

va hayot tarziga, 20 foizi naslga va 10 foizi tib-

biy xizmat sifatiga bog‘liq ekan. Bundan kelib 

chiqadiki, insonning yashash tarzi va ovqatla-

nish madaniyati uning salomatligida muhim 

o‘rin tutadi. Abu Ali ibn Sino uzoq umr 

ko‘rishning asosiy omili sifatida to‘g‘ri ovqat-

lanish masalasiga alohida e’tibor qarat-

gan[4.12]. Oziq-ovqat xavfsizligini ta’minlash 

O‘zbekistonning mustaqilligini, mamlakatda 

ijtimoiy-iqtisodiy va siyosiy barqarorlikni 

ta’minlashning garovi hisoblanadi. Yer yuzida 

iqlim o‘zgarishining natijasida yuz berayotgan 

tabiiy ofatlar, yerlarni sug‘orish uchun suv 

tanqisligi, qurg‘oqchilik kabi vaziyatlar oziq-

ovqat mahsulotlari yetishtirishni qiyinlash-

tirmoqda. Oqibatda dunyo oziq-ovqat bozorla-

rida narx-navo ko‘tarilib bormoqda [3.7.9.11]. 

Shuningdek, 2008 yilda boshlanib, hamon 

davom etayotgan jahon moliyaviy-iqtisodiy 

inqirozi mazkur muammoning keskin tus olis-

higa sabab bo‘lmoqda. Jahonning 54 mamla-

katida oilalar moddiy ahvoli darajasining pasa-

yishi kuzatilgani, 20 dan ziyod davlat aholisi-

ning asosiy qismi ochlikdan qiynalayotgani, 12 

ta mamlakatda aholining o‘rtacha umr ko‘rishi 

qisqargani, so‘ngi yillarda dunyo aholisining 

840 milliondan ortig‘i ochlikdan aziyat cheka-

yotganligi buning yaqqol dalilidir 

[5.10.12.13]. Sog‘lom ovqatlanish bo‘yicha 

O‘zbekiston Respublikasida olib borilayotgan 

siyosatda turli aholi guruhlarining o‘z an’ana-

lari,odatlari va iqtisodiy sharoitlarining gigiye-

nik talablardan kelib chiqqan holda ratsio-

nal,sog‘lom ovqatlanishga bo‘lgan ehtiyojla-

rini qondirishini ta’minlovchi sharoitlarni ya-

ratishdir. Bu borada O‘zbekiston Respublika-

sida “Oziq –ovqat mahsulotining sifati va 

xavfsizligi to‘g‘risida” Qonun qabul qilingan 

[1.2.8.13]. Ushbu xujjatning 10 moddasida qu-

yidagilar belgilab quyilgan:Yangi oziq-ovqat 

mahsulotlarining, yangi texnologiya jarayonla-

rini,uskunalarni joriy etishga ular toksikolo-

giya –gigiyenik ekspertizasidan,hayvonlardan 

olinadigan oziq-ovqat xom ashyosi esa veteri-

nariya ekspertizasidan o‘tkazilgandan hamda 

mahsulot belgilangan normalar va qoidalarga 

mosligi haqida davlat sanitariya nazorati orga-

nining gigyiena sertifikati yoki xulosasi olin-

ganda va oziq-ovqat mahsuloti davlat reestriga 

kiritilgandan keyin yo‘l qo‘yiladi [7]. 

Tadqiqotning maqsadi: Yuqoridagilar-

dan kelib chiqqan xolda biz oziq-ovqat xom 

ashyosi va mahsulotlarining kimyoviy ko‘rsat-

kichlari xususan nitratlarning qoldiq miqdori 

va bakteriologik ifloslanish darajasini,hamda 

sut va sut mahsulotlarini mikrobiologik 

ko‘rsatkichlarini gigiyenik baholashni maqsad 

qilib oldik.  

Tekshirish materiallari va usullarida. 

Aholi yashash joylaridagi oziq –ovqat mahsu-

lotlar, hamda sut va sut mahsulotlarini tekshi-

rish ob’ekti hisoblanadi. Oziq-ovqat mahsulot-

larini kimyoviy tekshirishdan o‘tkazdik. 

Bunda olingan natijalar quyidagi qonuniy 

me’yoriy xujjatlardan foydalanildi: O‘zbekis-

ton Respublikasining “Oziq-ovqat mahsuloti-

ning sifati va xavfsizligi to‘g‘risida” Qonuni, 

O‘zbekiston Respublikasi Prezidentining 2024 

yil 16 fevral, PF-36-son Farmoni” Respubli-

kada oziq-ovqat xavfsizligini ta’minlashning 

qo‘shimcha chora-tadbirlari to‘g‘risida” 

hamda O‘zbekiston Respublikasining oziq-

ovqat xavfsizligi va sog‘lom oziqlanishni 

ta’minlashning 2030 yilgacha mo‘ljallangan 

Strategiyasi. Shu bilan birga sut va sut mahsu-

lotlarini mikrobiologik tekshirishdan o‘tkazdik 

va olingan natijalar statistik qayta ishlandi. 

Olingan natijalar. Aholi yashash joyla-

ridagi oziq-ovqat xom ashyosi va mahsulotla-

ridan olingan namunalar va labaratoriya teks-

hirish natijalari hisoblanadi. Nitratlarga olin-

gan umumiy namunalar soni 2806 (100%) 

bo‘lib,ulardan 5 ta (0,18%) namuna gigiyenik 

talablarga javob bermagan. 

Olingan natijalarni tumanlar bo’yicha 

taxlil qiladigan bo‘lsak Sirg‘ali tumanidan 217 

ta (100%) namunadan 2 tasi (0,92%), Olmazor 

tumanidan 179 ta(100%) namunadan 3tasi 

(1,68 %) gigiyenik talablarga mos kelma-

gan(rasm 1). Qolgan tumanlardan olingan na-

munalarning barchasi nitratlarning miqdori bu-

yicha gigiyenik talablarga javob beradi. Eng 

ko‘p namunalar Chilonzor tumanidan 2806 ta-

dan 418 tasi, eng kam namuna esa Bektemir tu-

manidan 65 ta namuna olingan (rasm-1).  

 

 
 

Rasm 1. Nitratlarni tekshirish natijalari. 

 

Hozirgi vaqtda butun dunyoda oziq-

ovqat xavfsizligini ta’minlash masalalariga 

juda katta ahamiyat beriladi. Mamlakatning ri-

vojlanishi va xavfsizligi uchun millat salomat-

ligi va o‘sib kelayotgan yosh avlodning ratsio-

nal ovqatlanishi, shuningdek aholining oziq-

ovqat mahsulotlari bilan ta’minlanish dara-

jasini oshiradi muhim ahamiyatga ega. Sut va 

sut maxsulotlaridan bakteriologik ko‘rsatkich-

larga olingan umumiy namunalar soni 1813 

(100%) bo‘lib,ulardan 286 ta (15,78%) namu-

nalar gigiyenik talablarga javob bermagan. 

Umumiy

namunalar

Sirg'ali

tumani

Olmazor

tumani

2806

217 179
5 3 3

Umumiy namunalar

Gigiyenik talabga javob

bermagan namunalar

Olingan natijalarni tumanlar bo’yicha taxlil qi-

ladigan bo‘lsak barcha tumanlardan olingan 

namunalar gigiyenik talablarga javob berma-

gan, ammo Yunusobod tumanidan 208 ta 

(100%) namunadan 66 tasi (31,92%), Yakka-

saroy tumanidan 54 ta(100%) namunadan 

32tasi (59,09 %) M.Ulug‘bek tumanidan 69 ta 

(100%) 46 tasi (66,48%) gigiyenik talablarga 

mos kelmagan. Eng ko‘p namunalardir, eng 

kami esa Chilonzor tumanidan olingan namu-

nalar bo‘lib, umumiy soni 393 ta (100%) faqat-

gina 1,78% ya’ni 7 ta namuna gigiyenik talab-

larga mos kelmagan(rasm 2). 

 

 
 

Rasm 2. Sut va sut mahsulotlarini tekshirish natijalari. 

 

Olingan natijalar shuni ko‘rsatadiki 

oziq-ovqat xom ashyosi va mahsulotlaridan 

olingan namunalar, sut va sut maxsulotlariga 

olingan namunalarga nisbatan gigiyenik talab-

larga mos kelmagan namunalar kam tashkil 

etadi, ya’ni 5 ta (0,18%) namuna gigiyenik ta-

lablarga mos kelmagan. Sut va sut maxsulotla-

ridan olingan namunalarda esa 286 ta (15,78%) 

namuna gigiyenik talablarga javob bermagan. 

Xulosa: Yuqorida olingan natijalardan 

quyidagilarni xulosa qilish mumkin; aholi 

iste’mol qilayotgan oziq ovqat xom ashyosi va 

mahsulotlari tarkibida qoldiq nitratlar miqdori 

gigiyenik me’yorlardan oshib ketmagan va 

iste’mol uchun yaroqli bo‘lib, aholini oziq 

ovqat mahsulotlariga bog‘liq salomatligiga 

salbiy ta’sir ko‘rsatmaydi; aholi iste’mol qila-

yotgan sut va sut mahsulotlarining bakteriolo-

gik jihatdan doimiy nazorat olib borilishi lo-

zim, shundagina aholini sut va sut mahsulotla-

riga bog‘liq kasallanish xolati kuzatilmaydi 

yoki past ko‘rsatkichlarda bo‘ladi. 

